
maki caku la’1y nya ga, mnun caku knayan na uya mu yaw lela,
maki lela ga kyan sa’ing wagi ma, mosa mtiyaw tayan ga si beta biya wagi,
biya utux wagi lga utux wagi si pslsun prkyas loyi, m’owix ci ini ba’iy
mhngi ma, baha mcwa, ungat gbyan nya kayan, nanu mrhuw alang ga
mapeh kwara mlahang Gaga, mwah kkayan yaw nku sa’ing wagi hani, aki
naha san kenu ga kayan hani maki gbyan ba’un naha mhngi.

trang t’arin kkayan yaw hani naha lga, maki utux la’iy cyu mno beh
tanux kya, ’ba nya cyu ming bneluw, bneluw nya Ingun nya kura wagi, mno
kmayan ma: kilux su ci la wagi, cbun misu la, pungan nku nyu kkayan yaw
wagi ku kwara mlahang Gaga ru mrhuw, sgyun nya la’iy wan kmayan ke
haca, lalu wan su kyalung, kmayan nku la’1y haca ga, wagi kilux su ci la,
cbun misu la.

m’es c1 mung kwara naha, si gluw kmayan ma: si ta say kya la, khani ta
utux c’oli posa cbuw utux wagi, nanu mwayaw utux mngarux na mlikuy
Tayal ru maras utux hbku na la’1y yabut, panga’ hbku la’iy mosa kura htgan

wagi kya, usa nya cmu’ wagi.

sa’ing wagi

mhiya ru m’uyay cka tu’iy ga nni’un na bway ’cyung ga mhiyun nya
syaw tu’iy, aki kbway mhtu khoni bway ’cyung stu’ity naha mwah babaw
nya loyi, ini tehok cka tu’1y Iga bkis nku mngarux na mlikuy Tayal la, naras
nya hbku na la’1y lga tyaba la, nanu hiya giwan mosa cbuw wagi la.

tehok htgan wagi kya lga, magan kyahin para langan cgan nya nyu mu’
cnyax na wagi lru magan bnelu Ingun nya wagi haca. tyaba calay wagi la,
kyayan wagi kyahin para si stumaw tpik ru ini nya ba’iy Ingun wagi.

mnglung san mu kenu la, ungat malang cnyax wagi hani ga ini mu
ba’ly mita ru ini ba’iy Ingun wagi, mita syaw tu’iy kya cyu kyan
mala, magan mala Iru kle’un nya tyasi pcyun nya tunux nya Iru mukan syasi
royi nya la, nanu wan nya ba’un mita wagi haca la, magan bneluw lru ble’un
nya Ingun wagi la, nanu bun nya wagi, arin kya lga t’arin kyan gbyan la,
wan nya masu c¢i tyawun yaw nku tnu na mrhuw naha la, m’es lungan nya
uyi Iru mlu tu’iy nuhi cyung tehok sali 1ga, bkis Iru mlabu kwara snonux

nya uyi la.

